        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1.
Ընթացիկ իրավիճակը և իրավական ակտի ընդունման անհրաժեշտությունը
1.1 Շրջակա միջավայրի նախարարության (այսուհետ նախարարություն) աշխատակազմի համակարգչային ցանցի աշխատանքի արդյունավետության ապահովման նպատակով անհրաժեշտություն է առաջացել  1071 ծրագրի 31001 «ՀՀ շրջակա միջավայրի նախարարության տեխնիկական կարողությունների ընդլայնում» միջոցառման գծով ձևավորված 262.2 հազ.դրամ տնտեսումները նպատակաուղղել 2 հատ ընդհանուր 190.0 հազ.դրամ արժեքով տեսակավորման դարակաշարերի, 1 հատ 72.0 հազ.դրամ արժեքով դարակաշարի հիմնակմախքի ձեռքբերմանը, ինչպես նաև 23.12.2021թ. N2121 որոշման N10 հավելվածի շրջակա միջավայրի նախարարության գնումների պլանով հաստատված 1554.0 հազ.դրամ արժեքով ուղեգորգի փոխարեն 10 հատ ցանցային բաժանարարի, 3 հատ կոմուտացիոն սարքերի և 1 հատ ցանցային սերվերի ձեռքբերմանը:

1.2
Շրջակա միջավայրի նախարարության «Հայաստանի բնության պետական թանգարան» ՊՈԱԿ-ի պահպանման ծախսերին ուղղված 2022 թվականի պետական բյուջեի 1186 «Բնագիտական նմուշների պահպանություն և ցուցադրություն» ծրագրի  «Բնագիտական նմուշների պահպանություն և ցուցադրություն» միջոցառման գծով 2022թ. ոչ ֆինանսական արդյունքային (կատարողական) ցուցանիշների եռամսյակային (աճողական) համամասնություններում տեխնիկական պատճառներով առկա թերությունները շտկելու նպատակով առաջարկվում է փոփոխություններ կատարել 2021 թվականի դեկտեմբերի 23-ի «Հա​յաստանի Հանրապետության 2022 թվա​կանի պետական բյուջեի կատարումն ապահո​վող միջոցառումների մասին» N2121-Ն որոշման համապատասխան ցուցանիշներում: 
Նախագծի լրամշակված տարբերակը աշխատանքային կարգով համաձայնեցվել է ֆինանսների նախարարության հետ:
2.
Առաջարկվող կարգավորման բնույթը

Ելնելով վերոգրյալից՝ առաջարկվում է շրջակա միջավայրի նախարարության 1071 ծրագրի 31001 «ՀՀ շրջակա միջավայրի նախարարության տեխնիկական կարողությունների ընդլայնում» միջոցառման գծով ձևավորված 262.2 հազ.դրամ տնտեսումները նպատակաուղղել 2 հատ ընդհանուր 190.0 հազ.դրամ արժեքով տեսակավորման դարակաշարերի, 1 հատ 72.0 հազ.դրամ արժեքով դարակաշարի հիմնակմախքի ձեռքբերմանը՝ կառավարության պահուստային ֆոնդի շրջանառմամբ, և 23.12.2021թ. N2121 որոշման N10 հավելվածի շրջակա միջավայրի նախարարության գնումների պլանով հաստատված 1554.0 հազ.դրամ արժեքով ուղեգորգի փոխարեն 10 հատ ցանցային բաժանարարի, 3 հատ կոմուտացիոն սարքերի և 1 հատ ցանցային սերվերի ձեռքբերմանը՝ փոփոխություններ կատարելով 23.12.2021թ. N2121-Ն որոշման Հավելված N10-ում, ինչպես նաև համապատասխան փոփոխություններ կատարել 1071 ծրագրի 31001 միջոցառման Հավելված N9-ի և Հավելված N9.1-ի  արդյունքային կատարողական ցուցանիշներում՝ շտկելով Հավելված N10-ի գնումների պլանի ցուցանիշների միջև առկա անհամապատասխանությունները:

Շրջակա միջավայրի նախարարության կողմից իրականացվող 1186 «Բնագիտական նմուշների պահպանություն և ցուցադրություն» ծրագրի «Բնագիտական նմուշների պահպանություն և ցուցադրություն» միջոցառման գծով 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N2121-Ն որոշման Հավելված N9-ում և Հավելված N9.1-ում ոչ ֆինանսական արդյունքային (կատարողական) ցուցանիշների եռամսյակային (աճողական) համամասնություններում կատարել համապատասխան փոփոխություններ՝ տեխնիկական պատճառներով առկա թերությունները շտկելու նպատակով: Նշված փոփոխությունների շրջանակներում նախատեսվում է.
1. (Թանգարանային ցուցանմուշների ուսումնասիրում, հաշվառում և պահպանում, ցուցանմուշների քանակ) արդյունքային չափորոշիչի՝

կիսամյակի              6617 ցուցանիշը ավելացնել 103-ով՝ դարձնելով 6720  և
ինն ամսում             6622 ցուցանիշը ավելացնել 103-ով՝ դարձնելով 6725:
Տարեկան ցուցանիշը փոփոխության չի ենթարկվում:

2. (Ժամանակավոր բնապահպանական ցուցահանդեսների կազմակերպում, ցուցահանդեսների քանակ) արդյունքային չափորոշիչի՝

կիսամյակի 5 ցուցանիշը նվազեցնել 2-ով՝ դարձնելով 3,
ինն ամսում 7 ցուցանիշը նվազեցնել 2-ով՝ դարձնելով 5 և
մեկ տարում 10 ցուցանիշը նվազեցնել 5-ով՝ դարձնելով 5:
3. Ակնկալվող արդյունքը

Շրջակա միջավայրի նախարարության աշխատակազմի համակարգչային ցանցի անխափան և արդյունավետ աշխատանքի ապահովում:
Շրջակա միջավայրի նախարարության կողմից իրականացվող 1186 «Բնագիտական նմուշների պահպանություն և ցուցադրություն» ծրագրի «Բնագիտական նմուշների պահպանություն և ցուցադրություն» միջոցառման ոչ ֆինանսական արդյունքային (կատարողական) ցուցանիշների եռամսյակային (աճողական) համամասնություններում առկա անճշտությունների շտկում:
4.
Նախագծի մշակման գործընթացում ներգրավված ինստիտուտները և անձինք
Շրջակա միջավայրի նախարարություն:
5.
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
1071 Ծրագրից վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտությունը բացակայում է:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Բացակայում է։
